
Красной Армие 
призывлы дасяськоно

Быдэс странаын паськыт вӧлмиз 
Красной Армие призывлы дасясь- 
кон. Туэ арын Рабоче-Крестьян- 
ской Красной Армилэн но Всенно- 
Морской Флотлэн боевой знамя- 
осыз улэ призвать каремын луозы 
граждан‘ёс, куд‘ёсыз вордскемын
1918 арлэн кыктэтй половинаяз но
1919 арын.

Советской адямиослэн улоназы 
РККА-е призыв—торжественной,
шумпотон праздник.

Призывлэн нунал‘ёсыз асьмелэн 
берытскизы патриотизмлэн, Крас- 
ной Армилы но. Военно-Морской 
Флотлы, социалистической роди- 
налы, Ленинлэн—Сталинлэн вели- 
кой партизылы калыклэн пӧсь яра- 
тонэзлэн яркыт кужмо демонстра- 
цизылы.

Кыӵе со ваньмыз уг укша цар- 
ской армие призывлы! Соку 5убы- 
ос-мумыос оплакивать карылйзы 
асьсэлэсь пиоссэс, соосты быре- 
мен, обреченноен лыд‘яса, знахарь- 
ёслы коньдон тырылйзы, чтобы 
кыӵе ке но „снадобие" басьтыны 
но таза егитэз кужымтэм инвалид- 
лы берыктыны.

Советской егит'ёслэн бубыоссы 
но мумыоссы ӵем дыр‘я призыв- 
ной пунктэ лыкто но комиссар- 
лэсь куро басьтыны соослэсь пи- 
оссэ авиацие, флотэ, пограничной 
войскаосы. Бадӟым куректонэ усё 
соосыз, куд‘ёссэ здоровьезылэн 
состояниез‘я Красной Армилэн яке 
Военно-Морской Флотлэн рад ёсаз 
призывать уг кары. Соос спорить, 
доказывать каро, что ссос тазаесь, 
переосвидетельствовать карыны 
куро.

Кужмо, грамотной, культурной 
пополнение пыре арлы быдэ РККА- 
лэн но Военно-Морской Флотлэн 
рад‘ёсыз.

Арысь аре призывник'ёслэн сос- 
тавзы грамотнойгес но культур- 
нойгес луэ. 1938 арын призывать 
ся кариськем егит‘ёс' пӧлын 5 про- 
центэз высшой но средней обра- 
зованиен вал, нош 80,5 процен- 
тэз—4-ысен 9 классозь образова- 
ниен. Предварительной лыд‘ям‘я, 
туэ арын витиське 6,5 проц. выс- 
шой но средней образовавиен но 
89 процентэз—-4-ысен 9 классозь 
образованиен.

Тросэз егит патриот‘ёс Красной 
Армие лыкто, винтовкаен, пулем‘ё- 
тэн,. гранатаен владеть карыны

быгатыса, самолетэн, планерен, ав,- 
томашинаен. мотоциклэн управ* 
лять карыны быгатыса.

Котькудйз азьмынйсь предприя- 
тие, колхоз, учреждение призыв- 
ник‘ёс пӧлысь, кызьы ке но трос 
дасяны туртске ворошиловской 
стрелок‘ёсты, парашютист‘ёсты, 
куд‘ёсыныз изучить каремын про- 
тивовоздушной, противохимиче- 
ской но санитарной оборона куд‘- 
ёсыз овладеть каремын одйг ке но 
оборонной специальностен.

Асьмелы ваньмылы ӵошатсконо 
азьмынйсь предприятиос‘я, колхоз‘- 
ёс‘я, куд‘ёеыз страналэсь оборо- 
назэ юнмато!

Партийной но комсомольской 
организациослэн юрттэмзыя, ась- 
мелэн оборонной но спортивной 
обществоос трос лэсьтыны быга- 
тозы на призыв кутскон дырозь.

Красной Армия, Военно-Морской 
Флот басьтыны кулэ отличной по- 
полненяе—смелой, кужмо, дисци- 
плинированной, куд‘ёсыз достой- 
ной луо Рабсче-Крестьянской Крас- 
ной Армилэн но Красной Военно 
Морской Флоглэн воинэзлэн по- 
четной званиезлы!

Туэ призыв ортчоз напряжен- 
ной международной обстановкаын. 
Фашистской агрессор‘ёс кыктэтй 
империалистической войнаез нус 
ни. Советской калык, кудйз вер- 
ной луэ аслаз великой вождезлэн 
Сталин эшлэн указаниосызлы, 
порохсэ кӧсын возё, пырак мобили- 
зационной дасьлыкын улэ. Войнгез 
фашистской поджигательёслэн лю- 
бой ударзылы асьмеос ответить 
каром кыкполэс, куиньполэс уда 
рен, кудйзлэсь враглы поздоро- 
виться уз кары, котькуд палысен ке 
но со потйз. Хасан озеро дорын 
событиос, Монголо-советской вой- 
скоослэн урмем японской военщи- 
налы сокрушительной отпорзы бы- 
дэс дуннелы продемонстрировать 
каризы Красной Армилэсь ворАюн- 
тэм кужымзэ, советской оружи- 
лэсь данзэ.

Асьме родиналэн егит патриот‘- 
ёсыз, куд‘ёсыз воодушевить каре- 
мын летчик‘ёслэн, танкист‘ёслэн, 
артиллерист‘ёслэк - героической 
подвиг‘ёсынызы, сыӵеесь ик искус- 
ной но смелой воин‘ёсын луон 
мылкыдын ӝуало, чтобы социа- 
лизмлэсь великой страназэ данэн 
защищать карыны.

Призывез умой дасяськыса 
пумитано

Ӝоген Рабоче . Крестьянской 
Красной Армие но Военно-Морской 
Флотэ призыв кутскоз. Вань совет- 
ской, партийной, комсомольской, 
профсоюзной но общественной орга- 
низациослэн задачазы призывез 
умой дасяськыса пумитдны. Рабоче- 
Крестьянской Красной Армилы но 
Военно - Морской Флотлы физичес- 
ки здоровой, политически выдер- 
жанной выль.пополнение сётоно:

Кылем! ар’ёсы сярысь туэ призыз 
азелы дасяськон ужын районмы куд- 
ог азинскон’ёс басьтйз. Быдэсак 
ликвидировать каремын иризывник’- 
ёслэн неграмотностьсы. Тодматэмын 
соос оборонной ужен. Тросэз допри- 
зывник’ёс иметь каро быдэн 4 обо- 
ронной значок’ёс. Больше-Кияик- 
ской сельсоветысь допризывник’ес 
4 оборонной значок’ёс иметь каро 
66 процентэз. Быдэн куинь оборон- 
ной значок’ёс иметь каро 100 про- 
центэз ик призывникёс.

Таин артэ ик вераны кулэ, что 
куд-ог сельсовет’ёсын призыв азе- 
лы дасяськон ужен кивалтон урод 
пуктэмын. Уката ик урод сылэ уж 
призывник’ёсты оборонной ужен 
тодматон но оборонной значок’ёслы 
нормаос сётонэз организовать карон 
ласянь. Советско-Никольской, Юсь- 

} кинской но Лудорвайской сельс.о- 
вет’ёсысь данакез допризывник’ёс

одйг оборонной значок но иметьуг 
каро на, нош куд’ёсызлэн вань, со- 
осыз но призывник’ёслэн сбор’ёсазы 
гинэ нормаос сётйзы. Партийной, 
советскощ комсо.мольской но осоа- 
виахимовской организациос со ужен 
ӧз кивалтэ.

Уш’яськыны уг луы на призыв- 
иик’ёсты эм’ян но соос пӧлысь 
ӧжыт дышетскем’ёсты дышетон ла- 
сянь ужен. Призывникёслэн ог’я 
лыдзы пӧлысь ӧжыт гожтэт то- 
дйсьёс 22 процент но висисьёсыз 
10 процент лыд’ясько на.

Дыр трос ӧз кыльы ни призыв 
кутскытозь. Та кылем» дыре ужез 
озьы пуктоно, чтобы призыв кут- 
скытозь призывник’ёс пӧлын ви- 
сисьёсыз но ӧжыт гожтэт тодысьёс 
медаз луэ ни. Со понна массо- 
во-раз’яснительной ужез нырысь 
ужен пуктоно.

Вератэк кельтыны уг луы со*е но. 
Куд-ог интыосын кылем ар’ёсы 
призыв кутскем бере призывник’ёс 
но мукет егит’ёс пӧлын юон факт’- 
ёс инты басьтылйзы. Солы пумит 
решительной нюр’яськон нуоно. Со 
ужлы нимысьтыз саклык вис’яны 
кулэ вань общественной но уката 
ик комсомольской организациос ла- 
сянь.

Стерхов.

Школаос ӧвӧл на дасесь

Днепропетровщиналэн колхоз‘ёсыз 
государстволы миллион иентнер нянь вузазы

Туэ арын умой удалтэм ю-нянь- 
зэс октыса-калтыса Днепропетров- 
щи.налэн колхоз‘ёсыз мултэс нянь- 
зэс государстволы вузазы.

Бадӟым азинлыкен мынэ хлебо- 
закуп потребительской коопера- 
циосын. 15 августысен 20 августозь 
областьлэн колхоз‘ёсыз государ- 
стволы миллион центнерлэсь но 
вылтй нянь вузазы. Тросэз нянь 
ссыпной пункт‘ёсы нуэмын ини.

Вузам няньзы понна колхоз‘ёс

пӧртэм вуз‘ёслы кооперациосы 
заказ‘ёс сёто. „Укрхлебторглэн" 
областной контораез колхоз‘ёслэсь 
машинаослы но строительной ма- 
териал‘ёслы 30 миллион манет 
тырлэсь но уно заказ’ёс басьтйз 
Колхоз‘ёс заказать каризы сюрслэсь 
но трос грузовой во легковой 
автомашинаос, 16 сюрс комплект 
автомобильной резинаос, 1.500 
зерноочистительной мзшинаос, 6 
сюрс вагон нюлэс. (ТАСС.)

Выль дышетскон ар кутскытозь 
«ӧняке нунал‘ёс сяна ӧз кыльы ни. 
Нош асьме районысь данакез шко- 
лаос дышетыны кутскыны ӧвӧл на 
дасез. Постольской начальной 
школаез лэсьтон кемалась ке но 
кутскемын али но йылиум‘ямтэ на 
со. Ново-Сентегской начальной 
школаез, Шабердинской но Сепы- 
чевской НСШ-ёсты ремонтировать 
карон кутскылымтэ на. Шабердин- 
ской сельсоветысь школаос, (сель- 
советлэн председателез Степанов 
эш) одӥгез но пуэн обеспечить 
карымтэ на, озьы ик путэк кельтэ- 
мын Козловской начальной школа 
но.

Райпотребсоюзлэн, (председате- 
лез Вотяков эш) но озьы ик шко- 
длослэн заведующойёслэн вырӟым- 
тэенызы тросэз школаос учебник‘- 
^сын обеспечить карымтэ на. Учеб-

ной пособиос интыосысь потреби- 
тельской кооперациосы лэзьытэк 
потребсоюзлэн склад‘ёсаз кыллё. 
Чик учебник‘ёс ӧвӧл Ягульской 
но Паӟелинской сельпоосын.

Школаосты учебной пособиосын 
обеспечить каронэз туж трослы 
сельсовет‘ёс но ӝегато. Подщи- 
валовской начальной школа учеб- 
ной пособиосын обеспечить ка- 
рымтэ соин гинэ, что сельсовет- 
лэн председ^телез Стерхов шко- 
лалы коньдон уг сёты.

Дыр кема ӧз кыльы ни. Со кы- 
лем дырез использовать кароно 
озьы, чтобы та ужысь тырмымтэ- 
осты чик ӝегатскытэк быдтоно 
но дышетскон арез умой дасясь- 
кыса пумитано. Со понна та уже 
вань общественностез мобилизо- 
вать кароно.

Лопатин.

Всесоюзной сельскохозяйственной
выставкаын

Казахстанысь но Украинаысь
22 августэ Всесоюзной сельско- 

хозяйственной Выставкалэн Казах- 
станысь но Украинаысь вуэм экс- 
курсант‘ёсызлэн пумиськонзы орт- 
чиз. Колхозник‘ёс асьсэ ужзылэн 
опыт‘ёсынызы вош‘яськизы.

Казахской ССР-лэн Верховной 
Советэзлэн депутатэз Зейнеп Ум- 
бетжова Тосагашской районысь 
колхоз‘ёслэн культурной но зажи- 
точной улонзы сярысь вераз:

— Одйгез милям урод,—шуэ со, 
— ужась кужым уг тырмы. Тани, 
кылсярысь, „Ӟор октябрь» колхоз 
пырак азелы пользоваться карись- 
кыны бадӟым интыос—50 сюрс 
гектар муз‘ем басьтйз, нош обра- 
батывать каре 1293 гектарзэ 
гинэ. Куриськомы украинец эш‘- 
ёсты та сярысь асьсэ колхоз‘ёсы 
ивортыны, ми доры лыктыны ми- 
лесьтым куреммеС вераны. Вань-

колхозник‘ёслэн пумиськонзы
мызлы тырмоз муз‘ем но, мукет 
доброос но.

Акмолинской райоиысь Агайдар- 
ской ажисоветлэн председателез 
Оралбеков эш ивортйз, что ажи- 
советлэн вань 4 колхоз‘ёсаз пе- 
реселенец‘ёсты пумитанды дасяСь- 
кон мынэ.

— Гуртады бертэм берады,— 
шуэ Оралбеков эш,—асьтэлэн 
земляк‘ёстылы вералэ .сяськаясь- 
кись Казахстан сярысь. Милям 
„Танкерис" колхозамы 1938 арын 
колхозник‘ёс трудоденьлы быдэ 
20 килограмм нянь басьтйзы.

Украинаысь колхозник‘ёс Казах- 
ской ССР-лэсь павильонзэ умой- 
умой учкизы но веразы дасьлык- 
сэс татын мае адӟемзэс Украина- 
ын вераны, озьы ик выль муз‘ем‘- 
ёс вылэ переселениос понна аги- 
татор‘ёсын луыны.

(ТАСС.)

Кызьы организовать каремын 
уж „Выль улон“ колхозын

Умой организовать каремын уж 
Юськинской сельсоветысь жВыль 
улон" колхозын. Ужась кужым та- 
тын люкемын котькуд бригадаын 
7—8 муртэн звеноослы. Сояз а, 
таяз-а звеное пыртэм адямиос об* 
суждаться кариськизы колхозник'- 
бслэн бригадной ро производствен- 
ной совещаниосазы. Котькудйзлы 
уж сётйське сыӵе участоке, кы- 
ӵеяз со быгатоз умой но азинлы- 
ко ужаны.

Вань уж‘ёс нуисько план‘я. Вань 
план‘ёс но нормаос, озьы ик соос- 
ты быдэс‘янлэн срок‘ёсыз колхоз- 
ник‘ёсын асьсэдын тупатйсько.

Колхозник'ёс но колхозницаос 
асьсэдын тупатэм план‘ёсты но 
нормаосты дырыз дыр‘я но вылй 
ӟечлыкен быдэс*ян понна сюлмысь 
ужало. Уже колхозник‘ёс пото 
вазь 4—5 часын ӵукна, берто 10— 
11 часын ӝытазе.

Паськыт вӧлмиз колхозын социа* 
листической соревнование. Коть- 
куд колхозвик, котькуд колхоз-

ница, туртске уже вазьгес поты- 
ны, эш‘ёсызлэсь тросгем лэсьты- 
ны но социалистической соревно- 
ваниын азьмынйсен потон понна 
нюр‘яське.

Социалистической соревновани- 
ын нырысетй инты басьто Пушина 
Ф. П., Пушина М. А., Пушина 
М. В., Казанцева А. Ф., но Соко- 
лова И. культо керттонын ужась 
колхоэницаос. Пушина Ф. П. ну- 
наллы 400 культо интые 1150 куль 
то, Пушина М. А.—1040, Пушина 
М. В.—1040, Казанцева А. Ф,—1230 
но Соколова И.—820 культо керт- 
тылйзы.

Колхозник(ёслэн но колхозница- 
ослэн производственной но поли- 
тической активностьсылэн вылэ 
ӝутсконэзлы, ужлэн производи- 
тельностезлэн ӝутсконэзлы бадӟым 
юрттэт сётйз политико-воспита- 
тельной уж. Татын вис кэрытэк 
ужало агитатор‘ёс но колхозной 
но бригадной борд газет*ёс.

Петров.

У м о й  у ж а з ы
Юськинской сельооветысь «Крас- 

иая горка» колхоз ӟег кизёнзэ, ты- 
сё юосты октон-калтонзэ но госу- 
дарстволы ю тысь сётонзэ быдэс- 
тйз.

Ю октон-калтон но мукеТ вылӥ 
верам уж’ёс колхозник’ёолэн бад- 
ӟым производственной активность- 
сы улсын ортчиз. Кык валэн кут- 
саськон машинаен, машинист Попов,

смена куспын 62 центнерозь кутсал- 
ля. КуД-куд сменалы со 6 трудо- 
день пала пыртылйз. Умой ужазы 
со бордын ужасъ колхозник’ёс 
И. Христолюбов но С. Христолю- 
бов эш’ёс. Соос нӧ нуналлы 4 тру- 
дӧдень пала пыртылйзы. Умой ужа- 
зы трос мукетёсыз но колхозник’ёс.

Баранов.

Государство азьын обязательствозэ быдэстйз
Козловской сельсоветысь „Бро- 

невик“ колхоз, председателез
Шамшурин эш, государстВолы
ю нянь сётон планзэ но МТС-лэн

ужамез понна натуроплата сётон- 
зэ толон, 23-тй августэ быдэсак 
йылпум‘яз. Сётэмын вылй ӟечлыко 
ю-тысь.

Малы бер£ кыле „Калинино“ колхоз
Советско-Никольской сельсове- 

тысь Калининлэн нимыныз нимам 
колхоз ю октон-калтонэн но мукет 
бусы уж‘ёсын мукет колхоз‘ёс 
сярысь чидантэм бере кыле. Тани, 
районысьтымы тросэз колхоз‘ёс 
тысё юосты октон-калтонэз бы- 
дэстйзы ини. Данакез колхоз‘ёс 
йылпум‘язы ини государстволы 
ю тысь но МТС-лэн ужамез понна 
натуроплата сётонзэс но. Нош 
татын натуроплата сётыны но ссу- 
даез берыктыны ӧвӧл на кутскы- 
лэмын. Государстволы нянь сётон 
план но 20 процент пала гинэ бы- 
дэстэмын.

Валэс юос.ты аран татын ӝыны- 
езлэсь трос быдэстымтэ на. Аран 
машинаос ваньмыз уг кутйсько 
уже. 6 аран машина но кык араны 
тупатэм турнан машинаос пӧлысь 
уже кутйсько 4 гинэ. Соос но ӵем 
тйяськылэменызы нормаоссэс уг 
быдэс‘яло.

Туж каллен мынэ уж арам юэз 
скирдовать карон но кутсан ла- 
сянь. Валэс юосты скирдовать ка- 
рыны ӧз кутскылэ на, Зег но 25 
гектар вылысь ёрос сяна скирдо- 
вать карымтэ.

Туж урод мынэ кутсаськон. 
6 валэн кутсаськон машина, кол- 
хозлэн басьтэм дырысеныз, уже 
кутылымтэ на. Озьы ик ужын ку- 
тйськытэк сылэ 6 огшоры кутсась- 
кон машинаос но.

Октон-калтон но кутсаськон бад- 
ӟым ыштон‘ёсын ортче. Арам бер-,

вылэ трос шеп кыле. Сое октон 
организовать карымтэ. Умой утял- 
тон ӧвӧлэн культоосы октэм-кал- 
тэм ю но тус тас луэ.

Колхозлэсь уж‘ёсын бере кылем- 
зэ колхозлэн председателез Ива- 
нов ужась тырмымтэен валэктыны 
туртске. Нош умой-умой учконо 
ке ужась кужым тырмымон татын, 
но колхозлэн правлениез сое ор- 
ганизовать карыны быгатымтэ. 
Колхозник‘ёс пӧлын социалисти- 
ческой соревнование но стаханов- 
ской амал‘ёсын ужан вӧлмытымтэ. 
Политико-воспитательной уж уг 
нуиськы. Нылпио колхозницаослы 
колхозын ужаны условиос кыл- 
дытымтэ. Яслиос но площадкаос 
ӧаӧл. Трудовой дисциплина кол- 
хозын куашкамын. 7 толэзь кус- 
пын колхозница Сергеева Мария 
9,35 трудодень но Люхова Ольга
8,01 трудодень сяна ужаллямтэ на. 
Таӵеос татын трос.

Колхозын трудовой дисциплина- 
лэн лябомонэзлы колхозлэн кивал- 
тйсьёсыз асьсэос юртто. Колхоз- 
лэн председателез Иванов но со- 
лэн заместителез Бичурин алигес 
куинь нунал бӧрсьысь колхозэ 
потатэк юыса улйзы.

Колхозлэн председателезлэн 
Ивановлэн уж‘ёсын таӵе кивалтэме- 
злы колхозник*ёс возмущаться 
карисько. Ивановез ужысьтыз па- 
лэнтыны куро.

Колхозник.

Наркомфинлэн
Куиньметй Пятилеткалэн Государ- 

ственной заемезлы (кыкгэтй арез- 
лэн выпускезлы) гожтйськон 20 
августозь 7 миллиард 431 миллион 
но 871 сюрс манетлы вуиз. Озьы 
тйни тупатэм сумма превысить

каремын 1 миллиард 431 милли- 
он но 871 сюрс манетлы.

Заемлы гожтйськонэз азьлане 
нуон 21 августысен дугдытэмьш.

(ТАСС).

СССР но Германия куспын торгово- 
кредитной соглашение гожтэмын

19 августэ кемз Чоже перего- 
вор‘ёс кыстйськем бере, Берлинын 
гожтэмын СССР но Германия кус- 
пын торгово-кредитной соглаше- 
ние. СССР ласянь соглашениез 
подписать кариз торгпредлэн за- 
местителез Е. Барабин, нош Гер- 
мания ласянь—г. Шнурре.

Торгово-кредитной соглашениея 
Германия СССР-лы 200 миллиоа

германской маркаен 7 арлы срокен 
кредит сётэ, та соглашениез гож- 
тэм нуналысен кутскыса со кре- 
дитлы 2 ар куспын германской 
вуз‘ёсты басьяны вылысь.

Соглашениен озьы ик тупатэ- 
мын СССР ласянь Германилы. ео 
срок куспын ик—2 ар куспьпАвО 
миллион германской маркалы вуз 
пуктыны.

Советско-германской отношениослы
Советско-германской торгово- 

кредитной соглашениез заключить 
карем бере Германиен ноСССР-ен 
куспын политической отношени- 
ОСТЫ умоятон сярысь вопрос Ӝ уТ' 
скиз. Та вопрос‘я СССР-лэн но 
Германилэн правительствооссы 
куспын ортчем вераськон‘ёс уста- 
новить каризы соос куспын поли- 
тической положенилэсь напряже- 
ностьзэ разрядить карыны, война

луон кышкытлык‘ёсты палэнтыны но 
нападать каронтэм сярысь пакт 
гожтыны кыкнапамасянь жела- 
ниоссэс. Соин валче, соответству- 
ющой переговор‘ёс нуон понна 
вуоно нунал‘ёсы Москвае ино- 
странной уж‘ёсЧ  германской ми- 
нистрлэн г-н фон-Рибентроплэн 
лыктонэз предсгоять каре.

ТАСС.

Китайын военной действиослы обзор
Август толэзьлэн нырысетй поло. 

винаяз Китайлэн фронт’ёсаз поло- 
жение эшшо одйг пол возьматэ на, 
что фронтлэн котькудаз ик учас- 
ток’ёсаз, кудӥз кыстӥськемын 1000 
километр, японской армилэн али ды- 
ре бадӟым наступление нуыны куж- 
мыз уг тырмы ни. Кызьы тодмо, 
июль толэзе японской командова- 
ние кык наступательной операциос 
лэсьтйз. Нырысетйез ортчытэмын 
вал Шаньси провинцилэн юго-вос- 
точной люкетаз. Шаньси провинци- 
лэн юго-восточной люкетаз японец’- 
ёслы кылдйз т.рос векчиесь пункт’- 
ёсты но Цзэнчу городэз басътыны. 
Китайской частьёс оказать каризы 
японец’ёслы упорной пумит’яськон. 
Вань наступление нуон куспын япо- 
нец’ёслэн ыштэм’ёссэ виемын гинэ 
8 сюрслэсь вылтй луэ. Соин сэрен 
японской командование вынужден 
вал наступление нуонэз дугдытыны 
но оборонае выжыны.

Озьы тйни соку японец’ёслы Ху- 
аньхэ шур доры вуыны но аоьсэ- 
лэсь Хубэйлэн север палаз дей- 
ствовать карись частьёсынызы гер- 
ӟаны ӧз кылды.

Кыктэтйез наступательной опера- 
ция японец’ёсын развернуть каре- 
М1ын вал! Центральной Китайлэн Хэ- 
нань провинцияз. Татын соос север 
пала мыныны кутскизы Синьян до- 
рысен. Зол жугиськон’ёс бере япо- 
нец’ёслэсь наступленизэс китаец’ёс 
чигтйзы. Али бойёс самой Синьян 
дорын мыно.

Берло арня куспын китайской вой- 
скаос контрнаступление нуоИочжо. 
улэн, Жуйчанлэн но Наньчанлэн 
район’ёсазы (Янцзы шурлэн юг па- 
лаз).

Китайлэн Кантон провинцияз ну- 
наллы быдэ японец’ёсты изнурять 
карисъ столкновениос ортчо. Кантон- 
лэн север палысьтызгес китаец’ёе 
Синьхоез басьтйзы. Японец’ёс Кан- 
тонлэн районаз выль подкреплениос 
сёто.

Август толэзьлэн нырысь нунал’- 
ёсаз японской авиация Китайлэн 
временной отолицаез Чунцин вылэ

(Сучань провинция) вить пол звер-
ской налет’ёс лэсьтйзы. Со налет’- 
ёс китайской калыклэсь японской 
захватчик’ёсты адӟем потонтэмзэс 
гинэ кужмоято.

(ТАСС).

Китайской .арм и лэн  б оец ‘ёсы зл эн  
нылпиоссы сяры сь но нылпиос-беж е- 
нец 'ёс  сяры сь бадӟы м сю лм аськон  
проявлять кары са, китайской калы к 
детской дом ‘ёс усьтылэ.
^С У РЕ Д 1 ВЫЛЫН: Цетской дом лэн  

воспитаницаез.

Лудорвайысь средней 
дышетсквсьёстышкола

кутон яла
Лудорвайысь средней школа 8-тй 

классаз дышетскиоьёсты кутон ялэ.
Заявлениос кутйсько 1 сентя* 

брозь. Заявление бордын курись- 
кисълэн НСШ-эз быдтэмез но кул 
арын вордскемез сярысь справка* 
осыз мед луозы.

Дышетскыны кутэм’ёслы обхце. 
житие сётйське.

Школалэн дирекциез.

